
Vendim i Këshillit të Mediave të Shkruara të Kosovës ndaj 

ankesës së Demira Krujezi kundër Indeksonline 
 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Demira Krujezi kundër Indeksonline lidhur me publikimin e 

artikullit me titull: “Ahmeti: Është vendosur futja 1-javore 

e Prishtinës, në karantinë”, dhe mori këtë: 

 

 

 

                      V E N D I M  

  

 

 

 

- Ankesa miratohet. 
 

 

 

 

 

 

 

 

 



 

 

A R S Y E T I M I 

 

 

Ankesa ka të bëjë me artikullin e publikuar në median online 

Indeksonline me titull “Ahmeti: Është vendosur futja 1-javore 

e Prishtinës, në karantinë”, dhe pretendimin se shkrimi bënë 

shkelje të Kreut I (Dispozitat e përgjithshme) dhe Kreut II 

(Raportimi i së vërtetës) të Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media ka publikuar një artikull ku titulli i vendosur 

pretendohet se nuk përkon me përmbajtjen e artikullit, madje 

e devijojnë atë. Gjatë leximit të shkrimit, KMShK gjen se në 

rastin e shkrimit në fjalë në pjesën e titullit dhe tek pjesa 

e parë e shkrimit nuk raporton të vërtetën dhe nuk është në 

përputhje me kërkesat që KMShK ka vendosur sipas Kodit të 

Mediave. Media në rastet të tilla si me COVID 19 duhet të 

jetë më saktë në raportim kjo pasi që raportimi i pasaktë në 

rastet të tilla mund të krijojë kaos dhe rritje të rasteve me 

infeksion. Është esenciale që të citohet në rregull dhe ashtu 

siç është deklaruar personaliteti publik. Ndryshimi i 

deklaratës mund të konsiderohet mos raportim i të vërtetës. 

 

Andaj, KMShK gjen se ka shkelje të Kreut I (Dispozitat e 

përgjithshme) dhe Kreut II (Raportimi i së vërtetës) të Kodit 

të Mediave të Shkruara.  

    

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


